
ПОВЕЌЕ НАЧИНИ ЗА РЕШАВАЊЕ НА ЕДНА
КОНСТРУКТИВНА ЗАДАЧА

Решавањето на една задача на повеќе начини е од особена важност за
развивање на квалитетите на мислењето. Токму затоа во следните раз-
гледувања ќе презентираме пет начини за решавање на следнава конструк-
тивна задача:

Конструирај рамнокрак триаголник за кој се дадени
должината на основата и аголот при врвот на триагол-
никот.

Решение. Прв начин. Анализа. Дадени се две величи-
ни, колку што е и потребно за да се конструира рамно-
крак триаголник. Дадените податоци за триаголникот се
појавуваат само еднаш, што значи дека не можеме трети-
от податок да го добиеме со користење на еден од овие
два податоци два пати. Но, бидејќи е даден еден агол, со
самото тоа се определени аглите на триаголникот.

Конструкција. Конструирамо половина од суплементниот агол на
дадениот агол, со што го добиваме аголот при основата на триаголникот.
Понатаму, конструкцијата ја реализираме со дадена страна и два налегнати
агли (АСА).

Чекори при конструкцијата:
 Повлекуваме права a и на неа означуваме точка A .

 Конструираме (пренесуваме) агол  со теме во точката A чиј еден
крак лежи на правата a .

 Ја пренесуваме должината на основата на правата a со помош на
лак 1k со центар во точката A и ја добиваме точката B

 Повлекуваме лаци 2k и 3k со ист отвор на шестарот и центри во
точките A и B , соодветно.

 Ја конструираме симетралата на суплементниот агол  на аголот 

со помош на лацит 4k и 5k .

 Симетралата е определена со точката A и точката 1S која е пресек
на лаците 4k и 5k .

 Конструираме лак 6k со центар во точката E и радиус 2DS .

 Правата низ точките B и F (пресекот на лаците 3k и 6k ) ја сече
симетралата на суплементниот агол  во точката C .

Бараниот триаголник е ABC .
Доказот и дискусијата ги оставаме на читателот за вежба.

Втор начин. Анализа. Рамнокраките триаголници имаат една оска на
симетрија. Таа оска на симетрија е симетралата на основата, која воедно е
и симетрала на аголот при врвот и го дели триаголникот на два складни
правоаголни триаголника. Од правоаголниот триаголник знаеме една
катета (половина од основата), спротивниот агол (половина од аголот при
врвот) и се разбира правиот агол.

Конструкција. Ја конструираме симетралата на дадениот агол. Потоа
конструираме права паралелна на симетралата на тој агол која од него е
оддалечена за половина од должината на основата. Пресечната точка на
таа права и кракот на аголот ќе биде тече на основата. Другото теме го
добиваме аналогно или со пресликување со осна симетрија.

Чекори на конструкцијата:

 Повлекуваме полуправа a со почетна точка C .

 Го конструираме (пренесуваме) аглот  така да темето на аголот е
во точката C и еден крак да е полуправата a .

 Конструираме кружен лак 1k со центар во точката C и произволен
отвор на шестарот. Пресечните точки на кружниог лак 1k со
краците на аголот  да ги означиме со D и E .

 Конструираме кружни лаци 2k и 3k со центри во точките D и E
со ист радиус.

 Низ темето на аголот C и пресечната точка F на лаците 2k и 3k ја
повлекуваме симетралата на аголот  .

 Низ точките D и E повлекуваме права која симетралата на аголот
 ја сече во точката G

 Конструираме кружница 4k со центар во точката G која има
радиус еднаков на основата на триаголникот што треба да се кон-
струира.

 Кружницата 4k ја сече правата DE во точките H и I .

 Констуираме кружни лаци 5k и 6k со центри во точките H и I
кои имаат радиуси еднакви на основата на триаголникот кој треба
да се конструира.

 Да ги означиме пресеците на 4k и 5k со J и K , а пресеците на 4k
и 6k со L и M .

 Правите i и j определени со точките J и K односно со точките
L и M ги сечат краците на аголот во точките A и B

Бараниот триаголник е ABC .
Доказот и дискусијата ги оставаме на читателот за вежба.

Трет начин. Анализа. Бидејќи едниот агол е даден, аглите на триагол-
никот се определени.

Конструкција. Конструираме триаголник кој има исти агли како и
бараниот триаголник (сличен триаголник). Потоа конструираме триагол-
ник сличен на веќе конструираниот кој има основа со дадената големина.

Чекори на конструкцијата:

 Повлекуваме полуправа a со почетна точка C .

 Конструираме (го пренесуваме) аголот  така да темето на аголот
е во тачката C и еден крак е на полуправата a . Вториот крак да го
означиме со b .

 Конструираме кружен лак 1k со центар во точката C е произволен
радиус. Пресечните точки на кружниот лак 1k со краците a и b на
аголот да ги обележиме со D и E (во овој редослед).

 Низ точките D и E повлекуваме права f .

 Конструираме кружен лак 2k со центар во точката D кој има
радиус еднаков на основата на триаголникот кој треба да се кон-
струира. Пресекот на тој лак и правата f да го означиме со F .

 Низ точката F повлекуваме права i паралелна со кракот a на
аголот  .

 Пресекот на правата i и кракот b на аголот  го означуваме со B .

 Низ точката B повлекуваме права l која е паралелна со f .

 Пресекот на правата l и кракот a на аголот  го бележиме со A .

Бараниот триаголник е ABC .
Доказот и дискусијата ги оставаме на читателот за вежба.

Четврт начин. Анализа. Бидејќи едниот агол е даден, аглите на три-
аголникот се определени.

Конструкција. Конструираме триаголник кој има исти агли како и
бараниот триагоник (сличен триаголник). Потоа конструираме триаголник
сличен на веќе конструираниот кој има основа со дадената големина.

Чекори на конструкцијата:

 Повлекуваме права 'a на која означуваме точка M .

 Конструираме (го пренесуваме) аголот  така да темето на аголот
е во точката M и едниот крак е на полуправата a на правата 'a
определена со точката M . Вториот крак да го означиме со b .

 Конструираме кружен лак 1k со центар во точката M е произволен
радиус. Пресечните точки на кружниот лак 1k со краците a и b на
аголот да ги обележиме со A и D (во овој редослед).

 Низ точките A и D повлекуваме права f .

 Конструираме кружен лак 2k со центар во точката A кој има
радиус еднаков на основата на триаголникот кој треба да се кон-
струира. Пресекот на тој лак и правата f да го означиме со B .

 Низ точката B повлекуваме права i паралелна со кракот b на
аголот  .

 Пресекот на правата i и правата 'a го означуваме со C .
Бараниот триаголник е ABC (направи цртеж).
Доказот и дискусијата ги оставаме на читателот за вежба.

Петти начин. Анализа. Основата на триаголникот кој треба да се
конструира се гледа под агол  . Според тоа, темето C припаѓа на делот
од кружницата од која основата се гледа под агол  и симетралата на
основата.

Конструкција. Го конструираме геометриското место на точки (круж-
ниот лак) од кои основата AB чија должина е дадена се гледа под агол  .

Повлекуваме симетрала на основата AB и во пресек со кружниот лак го
определуваме третото теме.

Испишувањето на чекорите на конструкцијата, самата конструкција,
доказот и дискусијата ги препуштаме на читателот за вежба.


